
Liebe Leserinnen und Leser,

Die 50-Jahr-Feiern und Ver-
anstaltungen anlasslich des 2.
Autonomiestatuts sollen und
durfen in jedem Bereich An-
lass zu Rickblick und Refle-
xion werden: zum einen um
Uber das Erlangte mit Wert-
schatzung zu blicken, sich
Uber das Erreichte gemein-
sam zu freuen, zum anderen
um eine Standortbestimmung
mit einem vertrauensvollen
Blick fur unsere Kinder und
Jugendlichen nach vorne zu
richten. Gerade die Schule
hat sich in diesen 50 Jahren
stark gewandelt, weil unse-
re Gesellschaft in stdndigem
Wandel begriffen ist. Daher
schatze ich die Sammlung
der rechtlichen Normen, die
innerhalb der Sudtiroler Auto-
nomie ein eigensténdiges Bil-
dungssystem und Gesetze
zur Wahrung und Entwicklung

der ladinischen Kultur ermdg-
licht haben. Gerade ein Bil-
dungssystem fiir die kleins-
te Sprachgruppe kann zum
MaBstab des Minderheiten-
schutzes werden. Das parité-
tische Unterrichtsmodell und
der spielerische Ansatz zur
Férderung der Mehrsprachig-
keit bereits im Kindergarten
haben sich in der ladinischen
Realitét bewahrt und genieBen
Anerkennung auch auBerhalb
unserer Provinzgrenzen. Die-
ses Modell gilt es weiterhin zu
implementieren und dessen
Qualitat weiterzuentwickeln.
Dies gilt ebenso fur die unter-
schiedlichen Ausdrucksfor-
men der Kultur, die in Ladi-
nien besonders lebendig sind.
Modgen uns auch die ndchsten
Jahrzehnte ein friedliches Mit-
einander in der Vielfalt ermdg-
lichen!

Inant dut | bon ala Scola 'y Cul-
tura ladina!

Presidént dla Provinzia
Arno Kompatscher



| dérc dla mendranzes ne po nia
uni cunscidrei ‘privilegs’ - ma i
muessa uni udui sciche n bujén
per la séuravivénza dla men-
dranza nstéssa, y nce sciche na
respunsablta da se merité y da
nuzé cun cuscienza.

L Segondo Statut de autonomia,
de chél che festejon avisa ncuei
| aniverser di 50 ani, reprejénta
zénzauter | travert plu aut che la
politica ie stata bona de arjonjer
tla storia dl Stdtirol. I 115 articu-
li ie unic ora a bén de duta la po-
pulazion, maia sambén n majer
péis per la mendranzes tudéscia
y ladina, che giapa na defendura
particuelera de si identita y de si
lingaz.

Chésta pitla publicazion dés-
sa lecurdé i gran traverc arjonc
dala grupa de rujeneda ladina,
dantaldut tl ciamp dI’educazion
y dla scola, che ie la fundamén-
tes dla sozieta, y mustré su un a
un i vares che a mena al’eman-
zipazion de nosta mendranza,
y che po la mené, nsci speren,
a traverc mo plu ambiziéusc n
cont de unita, svilup y bénsté.

| dérc dla populazion ladina ie
man man avanei: dal ne vester
nia unic téuc n cunscidrazion,
do la Gran Viera, nchin al avéi
giapa lerch y recunescimént tl
Prim Statut de autonomia, al
vester finalménter unii téuc su
cun denita y respet tl Segondo
Statut, y mo deplu cun la urmei
80 normes d’atuazion apruve-
des ti ani.

L ie bon che i ladins y la ladines
cunésce la normatives che ga-
rantésc si dérc, y ch’i sebe che
si situazion da ncuei ne ie nia n
privilegh cunzedu, ma | frut dl
mpéni, dla ghiranzes y dla tra-
tatives de persones idealistes y
cuscientes dl valor dla leges y
che s’a perchél dat ju per | re-
cunescimént y la promozion dla
mendranza ladina.

Chisc traverc arjonc y i truep
dérc recunesciui ala jént ladina
déssa vester na mutivazion per
créscer mo deplu sciche cume-
nanza, na sburdla per teni adum
y ji tla medema direzion, per vi-
ver deplén nosta identita, che
pudon y messon teni a cuer.

La lla, ai 31 de agost 2022

L Statut de autonomia ie stat y
ie mo for de gran mpurtanza per
néus ladins y per nosta scola.
Bele | prim Statut, cun si arti-
cul 87, a metu la fundaméntes
da chéles che | model paritetich
dla scola ladina a pudu nascer.
Ma permo | Segondo Statut ti a
a perdrét garanti la cundizions
per se svilupé y deventé cie che
| ie al didancuei: ie rate che la
scola sibe la cossa plu garateda
che iladins a sapu da cuncuisté.
Do ani de batalies, de mpéni y
de cunfronc nia saurii, daniéura
purtei inant cun idealism y de-
terminazion, pudons finalménter
cunstaté che la populazion ladi-
na se identifichea tla scola, la la
sént sia. le me nfide a di che la
scola ie ncuei la vera bandiera

di ladins. L aniverser di 50 ani dl
Segondo Statut de autonomia ie
na bona ucajion per ti cialé de
reviers ala storia dla scola ladina
y teni cont de si ravises, de si
ideai y de si valores de fundazi-
on, che ie nasciui tla suferénza,
te n cuntest soziel y ideologich
dezipa, do la viera. Purempo a
la scola sapu da cultivé i valo-
res d’educazion, culaborazion,
cunvivénza y umanita. Créier
te chisc valores — che sta mpé
da milesc d’ani — y i viver dant
a nosc mutons y nosta mutans,
uel di nvesti per la generazions
che vén, cialan de mpié te d’éi-
les la flama dla legréza y dla
cunescénza, che ie ala fin dla
finedes la vocazion dla scola y
la dréta sustanza dl nseniamént.



Te chisc témps nia saurii iel drét
lecurdé i sforc y | idealism de
chéla persones de cultura y de
scola che se a purva per ti seguré
a nosta populazion ladina n mo-
del scolastich che posse varen-
té si lingaz y si pruspetives per |
dauni. Scebén cun la limitazions
dates dant dai témps y dala cun-
dizions storiches se a nsci pudu
svilupé n sistem educatif che a
purta a de bon resultac tla cum-
peténzes plurilingueles y che a tl
medemo témp nce juda a mante-
ni na rujeneda manaceda danter
doi de gran cultures europeiches.
Do la controversies che fova uni-
des a se | dé ti prim ani d’apli-
cazion dl model paritetich ladin y
na oposizion gaujeda n bona pert

da nfluenzes de pert, se a la po-
pulazion ladina ntendu dla puten-
Zialiteies y di vantajes de chésc
model, che aldidancuei vén stima
y prieja, nia mé tla valedes ladi-
nes, ma nce oradeca, nchinamei
a livel internaziunel.

Speron che sun chésta funda-
méntes y cun | susténi de duta la
persones mpeniedes per I'edu-
caziony la cultura, posse la sco-
la ladina se svilupé inant, aldo di
prinzips dla defendura dla men-
dranza y dl dialogh interculturel,
a bén dla generazions nueves y
de na arpejon de gran valuta che
ne pudon nia lascé sun na pert
y che on | mpéni moral de ren-
curé y de fé fluri nce ti ani che
a da uni.

Cun | Segondo Statut de auto-
nomia dl 1972 a nosc sistem de
furmazion giapa na fundaménta
plu articuleda y segura, sun ché-
la che n a pudu y po frabiché
inant truep, nce a livel normatif.
La scola ie na imaja dla sozieta
ntéurvia y respidlea si tendén-
zes y svilup. Cun recunescénza
messons cialé zeruch ai pionie-
res de nosc sistem scolastich,
sibe a livel politich che de nsenia-
mént y nce per cie che reverda
i dirigénc. N muessa nce pensé
che te chél témp ulache | ie uni
fat tant fova i mesuns bendebd
limitei. 50 ani ne ie nia n témp
storich lonch, ma per i ladins
iesi stac de gran mpurtanza per
I’afermazion de si lingaz y de si
identita, propi canche n s’a giauri
for deplu a n mond globalisa te
chél che n pitl lingaz se sténta a
teni | var cun i majeri lingac. le
rate bén de pudéi di che la scoli-
nay la scola a purta pro a méter
na fundaménta d’identa ti mu-

tons y tla mutans che passa tres
nosc sistem scolastich.

Avéi giapa na si autonomia y la
pusciblta de viver si particularita
te n cuntest te chél che n pos-
sa bele da pitli insu mparé de
plu lingac zénza pierder si lingaz
d’identificazion de mendranza ie
n gran valor. Dantaldut ie | status
dl lingaz mpurtant per chi che |
rejonay | dainant, cis sce | se tra-
ta de n pitl lingaz coche | ladin. La
ndesfideda per n pitl sistem re-
sta granda nce tl dauni. Te témps
cun i mesuns digitei che on iel
mpo de bujén de na cérta cu-
scienza per fé créscer y svilupé
lingaz, cultura y identita t'ame-
sa i majeri lingac tla provinzia y
tP’Europa. Sun la fundaménta di
valores che ti a dat vita a chésc
sistem me mbinci che pudon vi-
ver inant n svilup dla cumpetén-
zes y dla furmazion de uni mut y
muta te nosta cumenanza, te n
cheder de susteniblta y de pesc,
énghe ti 50 ani che a da uni.



INTRODUZION

I ladins, si scolay |
Segondo Statut de autonomia

Lecurdon i 50 ani dl Segondo
Statut de autonomia. Cincant’
ani po vester na spana de témp
drét granda, sce cunfrunteda
cun la vita de na persona, o nce
plutosc pitla, sce cunceda ite tla
esisténza de n popul ntier. Cri n
senificat tl témp che passa uel di
purté ite chésc témp tla vita dla
persones, te si azions, si ideies,
si proiec. Sce | passa, n generel,
ie la soma de uni idea, de uni a-
zion y de duta I'ativiteies pense-
des y purtedes inant canchemei
y da chichemei, po ie la Storia n
témp delimita, prezis, cun si scrin
de pensieres, azions y ativieies
che a nstrada y senia nosc témp,
cun nosc passa y nosc presént.
Chél dla storia ie n témp nfruscia
y studia, ajache | ie lia a na ma-
niera plu o manco stréntad cun |
presént, y | ti scirma ados na lum
de senificat, che duc néus adur-
von per ti cialé cun cuscienza, y
per vester boni de nterpreté miec
nosta realta dal didancuei. Chés-
ta lum iluminea suvénz nce la
streda che sta dan néus y che on
mo da ji. Historia magistra vitae,
dijova i latins, pensan al’azion de
cunfront y de urientamént che la
storia ti comunichea a chi che ti
va permezy la damana ora. Ti la-
scion ai esperc y ala espertes y
ai libri de storia la ncéria de nes
mené var do var ala cunescénza
dl passa; purempo ulons cialé
de ti pité a duc i ladins y a duta
la ladines n pitl cuntribut n cont
de cusciénza y cumprenscion dl
presént, tres la testemunianzes
dl passa: te nosc cajo testemu-

nianzes giuridiches.

Trueps ie i dérc che nes spieta a
néus ladins: povester ne i cune-
scions nia assé, y magari ne se
rendons nianca cont de co y de
can che i nes ie unic recunesciui.
Chésc pitl cudejel uel nes lecurdé
| troi che i ladins dla provinzia de
Bulsan a fat te chisc ultimi 50 ani,
de gra al Segondo Statut de au-
tonomiay si normes de atuazion,
che ti a cunzedu de ji si troi y de
sté for plu segures sun si giames.
La publicazion pudéssa poves-
ter cialé ora n pue’ suta, ma | fin
de chésta culezion de normes ie
propi chél de fé cunéscer a duc
la forma giuridica dl’autonomia dI
Sudtirol per cie che reverda i la-
dins, si scorza, chéla che restés-
sa sambén ueta, zénza I'ativiteies
dla istituzions y | mpéni che uni
persona mét te si vita da uni di,
tl respet dla cunvivénza danter
cumenanzes, lingac y mentalitei-
es defréntes, y cun la ulenta de
miuré for deplu la pusciblteies de
cunfront, culaburazion y partezi-
pazion. Chésta ie la sustanza de
n’autonomia garateda.

L Statut, coche nce i tratac inter-
naziunei, la leges costituzioneles,
la leges ordineres y i decrec, ie
frut dl mpéni de persones cun-
cretes che a cris — var do var — na
resposta puscibla a bujéns reéi,
abinan la miéura sintesa danter
ghiranzes defréntes y sensibltei-
es defréntes. L mpéni de chésta
persones déssa nes ncurajé a ji
inant sun | troi dI’autonomia bele
daviert, y a ti cialé al dauni cun la
medema artenienza



La scola ladina da ncuei ie | frut
de ideies y azions che ie unides a
s’l dé tl témp, ideies y azions che
a giapa recunescimént, forza y
legitimazion tla leges dI Statut de
autonomia y tla normes d’atua-
zion che ie unides apruvedes
damprovia.

Avisa coche cun ziedli da fra-
biché iesen cun la normes di
Statut stac boni de fé su cun la
scola ladina na frabica férma y
da sté sauri, na frabica dala fun-
daméntes stersces. Y na frabica
toca da uni abiteda, nuzeda y for
njenieda ite inant. La muessa uni
vivuda. L ie la respunsablta dla
cumpunéntes defréntes dla scola
(dirigénc y dirigéntes, nsenianc y
nseniantes, sculeies y sculées y
families) de cialé sun chésta is-
tituzion tan preziéusa y deventé
nstésc i ziedli vivénc che la tén
su, la adatea ai bujéns che muda
y fej che la posse uni nuzeda, a
bén de duta la cumenanza.

Profil storich essenziel

Tla scoles dla valedes ladines,
coche pudon liejer tl liber de
Franz Vittur, univel adurva duc i
tréi lingac dl raion, bele a pié via
dal’introduzion dla scola de ubli-
anza da pert dla mperadéura Ma-
ria Theresia (1717-1780). Eila ova
purta ite la ublianza scolastica te
dut | raion asburgich. A pié via dai
6 ani messova uni mut y uni muta
ji a scola per 6 o 7 ani alalongia.
Tla valedes ladines s’a la refor-
ma stenta dassénn a uni metuda
ndroa. L fova ciarestia de ressor-

ses y de locai adatei per | nsenia-
mént. Nsci ne jiva truep mutons
y truepa mutans nia scola nchin
ai prims de jené dl 1800, canche
I mper y la dlieja (che se ova giut
alalongia cruzia dla istruzion) se
damandova tramedoi I'urganisa-
zion, | cuntrol y I’'aministrazion dl
nseniamént.

Tl 1800 univel ala fin al se | dé
n’alianza, o culaborazion, danter
dlieja y mper, y tl Tirol fovel avisa
la dlieja che ova plu da di. L clima
culturel mudova do la revoluzions
dl 1848, canche | guviern zentrel
y la dlieja vén a se strité per fé ora
chiche dassova manejé I'istru-
zion publica. Cun la gran reforma
scolastica laureda ora tl 1869 per
dut | mper y perchél nce apliche-
da tl Tirol passova duta la scoles
d’ublianza dal’aministrazion dla
dlieja a chéla dl stat. L'ublianza
scolastica univa auzeda nchin a
14 ani, y i maestri messova avéi
na furmazion de cin ani.

N valgun ani plu tert ova Chri-
stian Schneller, ispetéur dl raion
scolastich de Dispruch y cumpe-
tént per dut le Tirol, purta inant
la reforma dla scoles tla valedes
ladines, cun la introduzion de n
urdinamént nuef. L guviern zen-
trel de Viena fova a una cun lare-
forma, énghe ajache la preudova
la pruibizion de adurvé | lingaz
talian: | urdinamént scrijova dant
che | nseniamént tla scoles dla
Val Badia y de Gherdéina dasso-
va uni teni dut per tudésch, ntan
che | ladin restova lingaz stru-
mentel. La prutestes piedes via
dal clerus dla Val Badia (Enne-

berger Schulstreit) ova purta pro
che duta la populazion se lascés-
se su contra la reforma, cun la
ghiranza che | ti unisse cunzedu
ala scola ladina n cér numer de
éures de nseniamént per talian.
La religion univa ntléuta nsenieda
per talian, y ti ani do fova I’éures
per talian jites su a cinch, de gra
al ntervént dl ispetéur scolastich
Josef Mischi. N pue’ autraménter
che tla Val Badia se prejentova la
situazion te Gherdéina, ulache i
cunséies scolastics cialova de t0
demez I’éures de talian, y énghe
la populazion udova de bon uedl
la scola tudéscia. Y scebén che
| clerus y la populazion se da-
mandova inant plu talian fova la
scola tla Val Badia y te Gherdéi-
na resteda tudéscia dal 1876 al
1893. Te chél ann, do na |étra de
prutesta — a chéla che n ti dijova
la “suplica” - ti univel cunzedu ai
ladins de méter leprd una n’éura
n plu de talian al di. Chésc sistem
ie pona uni purta inant nchin al
scumenciamént dla Gran Viera.
Ntan la viera univa la scola tla
valedes ladines pona tenida duta
per tudésch. La cossa ie mudeda
cun la fin dl cunflit. Ai 10 de sé&-
tember 1919 véniel sotscrit | tra-
tat de pesc de Saint Germain, y
de setémber dl 1920 toma | Stid-
tirol pra la Talia.

Da ntléuta sara la storia di ladins
giut alalongia lieda ai aveniménc
che se porta pro tla Talia. Bele
tosc véijen de gran cunseguen-
zes: cun | decret dl Ré n. 1627
di 28 d’agost 1921 (che unira
tlama Lex Corbino, dal minister

dl’istruzion publica) vén duc i la-
dins cunscidrei talians y sfurzei a
frecuenté la scola taliana. La Lex
Corbino va n forza ai 2 de de-
zémber 1921.

N ucajion dla prima veles per |
Parlamént talian, tl 1921, vén i
ladins dl Sldtirol metui pra la
zircoscrizion litela de Trént y nia
pra chéla de Bulsan. De Gasperi
pensova nsci de sparti i ladins dI
Tirol y de i purté sot ala nfluen-
za taliana, coche Tolomei ti ova
cunsia.

Ai 21 de jené 1923 (decret dl Ré
n. 93) vén | Stdtirol metu pra la
Provinzia dla Unieja Tridentina,
cun la spartizion di ladins dan-
ter doi regions: Trentin Sudtirol y
Venet. Cater ani plu tert, tl 1927,
sara la spartizion aministrativa
mo majera: i ladins vén partii
su tla tréi provinzies de Bulsan,
Trént y Belun (tres | decret dl Ré
n. 1, di 2 de jené 1927).

Ma jon de reviers al 1923: ai 15
de lugio ilustrea | ideologh fascist
Ettore Tolomei tl teater cumenel
da Bulsan | program per la talia-
nisazion dl Sudtirol: danter i 32
ponc de si program iel la ublian-
za de rujené talian te duc i ufizies
publics, | trasferimént de maes-
tres y maestri y dl personal ami-
nistratif de lingaz talian ti raions
dla provinzia y la talianisazion dla
toponomastica y di inuemes de
familia. Per se fé na idea dl cli-
ma ideologich che fova unit a se
| dé ntléuta tlechel liejer la prima
paroles dl descors de Tolomei a
Bulsan: «Camerati fascisti! Ci tro-
viamo all’inizio di una nuova era.



A Bolzano comincia oggi I’epo-
ca del fascismo. [...] La storia
dell’Alto Adige portera per tutti i
tempi futuri 'impronta del fascis-
mo». L decret dl Ré n. 800, di 29
de merz 1923, stabilésc la talia-
nisazion dla toponomastica, aldd
dla diretives de Ettore Tolomei.
Te scola vén | tudésch y | ladin
cuntrastei te uni maniera. Dal
1924 inant muessa duc i maes-
tri sudtirolesc, y cundechél nce
i ladins, susteni n ejam per des-
mustré de cunéscer | lingaz tali-
an, y chi che ne | passa nia pierd
si stiera. Tosc do, méina | guviern
de Roma adalerch personal tali-
an, énghe tla scoles, y danter |
1933 y | 1934 vén duta la nseni-
antes y duc i nsenianc ladins dla
Val Badia y Gherdéina spustei a
nsenié te d’autra provinzies.

Ai 23 de juni dl 1939 porta I'acur-
danza danter Mussolini y Hitler
ala “opzions”. Duc i ladins, ora
che chéi de Fascia, vén nteres-
sei dala opzions, ajache i ne vén
nia recunesciui sciche grupa lin-
guistica autonoma. «La persones
nasciudes y urigineres dl Sudti-
rol — tla lidéza de si cuscienza -
muessa to na dezijion tlera y che
vel per for, sce resté talians o
deventé zitadins germanics “per
sentiménc soc y nravisei”, y se n
ji perchél ti Paejes Tudésc, ula-
che i giapera | dré recunescimént
moral y na situazion economica
denitéusa ». Chésc fat reprejénta
n gran pericul per la mendranza
ladina: | rumpi ora dla viera ar-
chitera via | trasferimént de truep
ladins oradeca, ma la opzions

ara cunseguenzes ncherscéules,
y se fajera senti giut alalongia,
nce danter la populazion ladina.
Permo ai 5 de fauré dl 1948, cun |
decret dl Presidént dla Republica
n. 26, ti uniral dat ai optanc per
i Paejes Tudésc la pusciblta de
giapé ino la zitadinanza taliana.
Ntant, ai 10 de juni dl 1940, toma
la dezijion de Mussolini de purté
la Talia tla Segonda viera mundie-
la, sciche alieda dla Germania.
Canche | Sudtirol vén stlut ite tl
“Alpenvorland” dl Terzo Reich, tl
1943, vén la scoles ladines tras-
furmedes te scoles tudésces. Si
aministrazion passa sot al pro-
veditorat tudésch: la scoles dla
Val Badia toma sot al raion de
Burnech, chéles de Gherdéina
sot al raion de Bulsan. Ma | ie da
di che I'istituzion scolastica vén
strumentaliseda per fins ideolo-
gics y razisc.

Ai 23 d’agost 1945 véniel teni a
Picolin n’ancunteda de reprejen-
tanc politics y religéusc dla Val
Badia. N chésta ucajion véniel
fat per | prim iede la pruposta de
na scola ladina paritetica, che
vén, danz, refudeda per gauja
de oposizions politiches plutosc
stersces. Nsci va inant tla scoles
ladines | nseniamént per tudésch.
La fin dla viera porta in6 de gran
mudaménc. Ai 5 de setémber di
1946 véniel sotscrit I’acurdanza
de pesc de Paris. Tres | tratat De
Gasperi-Gruber ti véniel recune-
sciu ala populazions dl Trentin-
Sldtirol dérc speziei, scunanza
y cumpeténzes autonomistiches.
Chésc cuntrat reprejénta n ram-

pin giuridich fundamentel, a chél
che | Statut de autonomia se
tenira ti ani, ajache ala ravises
dl’autonomia dI Stidtirol sta propi
la garanzia de acurdanzes inter-
naziuneles. Plu tert, tres la lege
costituzionela n. 5 di 26 de fauré
1948, unira 'acurdanza De Gas-
peri-Gruber arciuneda tl cheder
legislatif dla Republica taliana. L
nasc la region Trentin-Sudtirol, y
la provinzies de Bulsan y Trént.

Ma ntant jiva la tratatives per
la scola ladina inant. Da pert di
minister dl’istruzion publica de
Roma, véniel manda tla valedes
ladines n ispetéur ad hoc, per
studié plu avisa la situazion dla
scoles te chésta valedes. Per si
vijions da linguist, y do | cunfront
cun reprejentanc dl mond cultu-
rel ladin — danter chisc Tresele
Gruber y Max Tosi — se detlarea
Giovanni Nencioni a una per n
sistem scolastich paritetich. Ai
17 de lugio, n ucajion de n’an-
cunteda de prevesc a Badia, ti
cunsiéia | Vizentendént Josef
Ferrari ai ladins de azeté | model
dla scola ladina paritetica: la sco-
la tudéscia ne éssa nia abu vita
longia, do si minonga. L fossa
stat miec purté ite n medemo nu-
mer de éures per tudésch y per
talian, cun | ladin sciche lingaz
strumentel. La pruspetiva fova
bona, y truep maestri y prevesc
pensova de pudéi la to su. Ma la
diretéura Anna Campidell ova po
fat la pruposta che | éssa das-
su vester i genitores a cri ora ce
sistem scolastich che i éssa ulu
azeté. La resposta di genitores,

la majera pert nfluenzei da pre-
scions politiches, fova stata per
la scola tudéscia. L Ntendént
Mattedi &, sun na tela, lascia ji la
diretéura Campidell.

Tl méns de setémber dl 1947 iel
uni fat n’autra ancunteda a Pi-
colin: plu de 800 persones pru-
testova cun | moto: “Ju la mans
da nosta scola”. La propaganda
suflova dassénn sun la prutesta y
| fova tler che i ladins fova spartii
danter é&i, dandadut per gaujes
mo liedes ala opzions, ala vie-
ra y al aliniamént politich di ani
riesc do la vera. Una na pert di
ladins, cun la SVP, ulova na sco-
la tudéscia y n’autra pert, cun |
Partit Liberel, fova per na scola
paritetica.

Ma a to la dezijion definitiva n
cont dla scola ladina fova | Minis-
ter Guido Gonella. Ai 27 d’agost
1948 al sotscrit la ordinanza mi-
nisteriela n. 5145/76 cun chéla
che | a metu su la scola parite-
tica tla doi valedes ladines dla
provinzia Val Badia y Gherdéina.
Scebén che I'aministrazion dla
scola resta tla mans dl provedi-
torat talian muessel uni auza ora
| fat che, per | prim iede tla sto-
ria, vén | ladin recunesciu sciche
nseniamént curiculer. Tl scumen-
ciamént dl ann de scola 1948/49
péia nsci via la scola parietica.
La prufesséura Tresele Gruber
mét adum, per cont dl Minister
dl'istruzion, n pitl liber ladin per
I’alfabetisazion di mutons y dla
mutans de prima elementera (Mia
fibla). Ma la publicazion descéida
de gran polemiches te Gherdéi-



na: la vén boicoteda dai oposi-
téures dl ladin y muessa uni trata
zeruch. L’alfabetisazion, coche
nce | mparé a liejer y a scri, va
inant per talian y per tudésch, n
pert cun | aiut dl ladin.

Te Gherdéina, canche la scola
ladina péia via d’utober, iel per
n struf mé | 25% di mutons y
dla mutans che va a scola, per
gauja de polemiches strumenta-
lisedes dala politica. Gran pert
dla populazion fova contra la
scola ladina ajache la SVP fova
contra | sistem paritetich y | nse-
niamént dl lingaz ladin te scola.
Na delegazion de politics (Josef
Ferrari, Alois Pupp, Eusebio Pe-
scollderungg, Anton Sotriffer) se
ova damanda n’ancunteda cun |
Minister Gonella, ai 27 de utober
1948, cun la ntenzion de giapé n
cumpromis danter | sistem pari-
tetich y la scola tudéscia, y ab-
iné na soluzion che ésse pudu ji
bén sibe per la Val Badia che per
Gherdéina. Ma | Minister Gonel-
la, do descuscions longes y ntra-
vaiedes, a ala fin mpd mo cunfer-
ma la urdenanza di 27 d’agost.
A chésta maniera jiva | sistem
scolastich ladin inant aldo dla
ndicazions dla ordinanza mini-
sterielan. 5145/76 dl 1948 giapan
si legitimita costituzionela tl Prim
Statut de autonomia, n particuler
tl articul 87, che ti cunzed ai la-
dins | dért de nsenié te si lingaz
dl’oma ti raions ulache | ladin vén
rujena, y | dért de valorisé la to-
ponomastica, la cultura y la tradi-
zions ladines.

L model paritetich giapa bel plan

for plu azetanza y | se slergia ora
nce tla scola mesana, canche |
vén apruva, ai 31 de dezémber
1962, la lege n. 1859, cun ché-
la che | vén metu su y defini la
natura dla scola mesana tla Ta-
lia. Ti chemuns cun plu de 3000
abitanc y ulache | ie de bujén,
véniel fat su scoles nueves. Nce
tla valedes ladines véniel frabica
scoles mesanes, bele dal 1963
inant. Ambolc y unions culture-
les fej prescion sun la politica,
acioche nce i ladins ebe na scola
autonoma. Bele dl prim vén | la-
din nsenia per un’éura al’ena, plu
tert per doi éura al’ena. Ai 11 de
fauré 1970 véniel numina | prim
Ispetéur dla scoles ladines.

Ma | Prim Statut de autonomia ne
a nia n troi cis sauri. Ala politica
sudtiroleja de pert tudéscia ne ti
manciovel ucajions de se lamen-
té pra i reprejentanc dl’Austria
che fova pu i garanc dl respet
dl'acurdanzes de pesc. Nchina-
mei la Urganisazion dla Nazions
Unides se lascia ite tla cuestion
“Sudtirol”. Do che I’Austria a,
ai 28 de juni 1960, purta dant
ala Nazion unides la plura che
I’acurdanzes De Gasperi-Gruber
ne univa nia tenides ite da pert
dla Talia, ruva | “tema” Sudtirol
sun | orden dl di. A chésta moda
nviéia la ONU, ai 31 d’uotober dI
1960 tres la resoluzion n. 1497/
XV la Taliay I’Austria a ji inant cun
la tratatives per atué la normes
dl’autonomia sotscrites tl'acur-
danza de Paris recunescian
I’Austria sciche garanta per su-
peré i stritoc. La Talia muessa fé

si pert. L guviern talian mét mpe
la “Cumiscion di 19” per lauré ora
la cuestions plu zities y i aspec
nia tuchei dal Prim Statut de au-
tonomia, y per fé na lingia de pru-
postes per amplié I'autonomia
dla region. Do la nuet de fuech
(danter i 11 y i 12 de juni 1961)
déssa la cumiscion purté inant la
ghiranzes dI’'ONU. La situazion ie
ciauda, | tlima politich feter pe-
soch y i léures va mé inant plan.
N ruva nsci al 1969. Danter i 4
y i 5 de dezémber scuméncia tl
Parlamént talian I'apruvazion dl
“pachet” che cuntén la normes
azetedes dal diretif dla SVP per
la realisazion dl’autonomia ami-
nistrativa dl Stdtirol y che rever-
da: economia, finanzes, l&ur y
industria. L pachet cuntén 137
pruvediménc che | guviern talian

ti recunésc al Stidtirol y che unira
apruvei dal Parlamént a Roma te
de plu muménc: 97 pruvediménc
ie mudazions dl Prim Statut de
autonomia, chél dl 1948, y i vén
apruvei ai 10 de nuvémber 1971,
cun la lege costituzionela n. 1,
jita n forza ai 20 de jené 1972.
La normes mo valéivles dl Prim
Statut y la despusizions autono-
mistiches dl pachet ruva nsci ite
tl Segondo Statut de autonomia.
| autri pruvediménc giapera for-
ma de normes d’atuazion dl Prim
Statut (8), de leges scémples dI
Stat (15), de decrec (9), y de ac
aministratifs (8). L’apruvazion de-
finitiva dl Test unich dl Segondo
Statut de autonomia se porta pro
ai 31 d’agost 1972, cun | decret
dl Presidént dla Republica n. 670.

10.11.1971
(jita n forza ai 20 de jené 1972)

Lege

costituzionela
n. 1

31.08.1972

30.09.1972

Superamént di
Prim Statut
de autonomia

Per truepa diretives iel de
bujén, per ji n forza, de
normes d’atuazion. L vén
perchél metu su la Cumi-
scion di 12 (cun 6 repre-
jentanc numinei dal Stat,
2 reprejentanc dl Cunséi
provinziel de Trént, 2 dI
Cunséi provinziel de Bul-
sany 2 dl Cunséi regiunel)
y la Cumiscion di 6 (per
la normes d’atuazion tla
Provinzia de Bulsan). A cé
de tramedoi cumiscions
véniel numina Alcide Ber-
loffa (DC). Tla cumiscion
di 6 ruvel ite Roland Riz,
parlamenter SVP, Alfons
Benedikter, cunselier SVP,
y Silvio Nicolodi (PSI).

L Segondo
Statut
de autonomia

L Stat talian apruvea | Se-
gondo Statut de autono-
mia. La Cumiscions di 12
y di 6 |éura ora na lingia de
normes che regulea uni
ciamp dlI’'aministrazion:
scolina, sanita, fabriché
alesira, artejanat, urba-
nistica, trasporc, viablta,
agricultura, turism. Na
gran mpurtanza a | articul
19, che regulea i prinzips
de basa dla scola ladi-
na. (Test unifica: Statut
de autonomia nuef; lege
costituzionela n. 1 di 10
de nuvémber 1971; la de-
spusizions mo valéivles di
ved| Statut de autonomia
= lege costituzionela di
26 de fauré 1948; lege n.
1777 di 31 de dezémber
1962, lege costituzionela
n. 1di23 de fauré 1972,y
lege n. 118 di 11 de merz
1972).

Scoles
autes
alalla

AlLallavéniel giauril I.LP.C.
(Istitut prufesciunel per
| cumerz) cun dureda de
tréi ani: | devénta de 5 ani
tl 1981 (decret dl Presi-
dént dla Jonta provinziela
n. 9/1ll di 12/8/1981). Tres
| D.RJ.P. n. 1456 di 12
d’agost 1994 vén la scola
mudeda te n ITC (direzion
IGEA) dal scumenciamént
dlann de scola 1994/95, y
cun la reforma scolastica
naziunela devéntela n ITE,
pian via dal ann 2011/12.
Tres | decret dl Presidént
dla Jonta provinziela n.
552/PJP/III/23 di 4 d’auril
1991, véniel njunta | Li-
zeum scientifich (che de-
vénta Lizeum linguistich
dal 1998 inant, cun na se-
zion pedagogica pian via
dal ann 2009).



20.01.1973

Istituzion dla Ntendénza ladina y dl Ispetorat ladin

Tres doi normes d’atua-
zion dl Statut véniel istitui
| Ispetorat y la Ntendénza
dla scoles ladines. N iede
véniel scrit ora n cuncors
resserva ai candidac la-
dins/ala candidates ladi-
nes per curi la ncéria de
Ispetéur (cunferma dal
decret ministeriel di 6 de
fauré 1974). Bele dant (da
fauré dl 1970 inant) fovel
zachei che tulova ite la
funzion de Ispetéur, na
persona crissa ora
danter i diretéures
de scola, ma | se
tratova de na se-
gonda ncéria. Plu

tert, cun la lege
provinziela n. 22

di 29 d’auril 1975

iel po uni metu
mpe i ufizies sco-
lastics provinziei.
Franz Vittur de-
vénta | prim

Ntendént dla scoles ladi-
nes, numina dal guviern
de Roma. (Si colegs fova
David Kofler, Ntendént
dla scoles tudésces, y
Daniele Agnoli, Ntendént
dla scoles talianes). | ufi-
zies vén giaurii ai 16 de
setémber 1975. Tl decret
legislatif n. 434 di 24
de lugio

1996 ti véniel recunesciu
al Ntendént dla scoles
ladines la medema fun-
zions che ti spieta, a livel
naziunel, ai proveditéures
y ai séurantendénc regiu-
nei.

14.04.1975

L vén regulamenta la
trasmiscions radiofoni-
ches y televijives tla ru-
jeneda ladina, cun la
cunvenzion sotscrita dan-
ter I'aministrazion dl Stat y
la RAI. Bele cun I D.PR. n.

Regulamentazion dla trasmiscions radio y TV

691 dl prim de nuvémber
1973 fovel uni stabili che
tla cumiscions di pro-
grams, di programis¢/dla
programistes y danter |
personal tecnich dla sénta
dla Rai de Bulsan ruvéssel

ite nceila-

dins. Ai 12 de lugio 1988
scuméncia la trasmiscions
televijives per ladin cun
doi apuntaménc al’ena de
10 menuc uniun, y na tras-
miscion de 30 menuc uni
terza ena. Tl 1998 véniel
metu a ji na progra-
magzion televi-

jiva ladina
per uni



21.04.1976

Senténza dla
Chéurt

costituzionela
n. 101

26.07.1976

di cun la trasmiscion dl
notizier TRAIL dala 19:55.
La prima trasmiscion per
ladin fova jita n onda ai 4
d’auril 1946, y permo tl
1955 ova i ladins giapa
na programazion plu re-
gulera de sies dis al’ena.
La cunvenzion sotscrita ai
11 de juni 1997 dala RAl,
| Cunséi di Ministri y la
Provinzia, udova danora
352 éura al ann de tras-
miscions ladines tl radio,
y 39 éura al ann de tras-
miscions tla televijion. Cun
la cunvenzion sotscrita ai
28 de dezémber 2012 au-
ménta la trasmiscions TV
a 100 éura al ann. L vén
leprd na segonda edizion
de Trail (dala 22.00) y
programs culturei tréi dis
al’ena. Oradechél devénta
la redazion ladina autono-
ma.

Recunescimént
dl sistem
scolastich
paritetich tla
valedes ladines
dla provinzia

La Provinzia (cun duc i
reprejentanc SVP) fej re-
curs dan la Chéurt costi-
tuzionela (per fé valéi i ar-
ticuli 2, 4 y 98 dI Statut),
ajache la ie dla minonga
che i tudésc ebe | dért de
fé scoles tudésces séura
dut si teritore, nce sun
chél ladin. Ma | recurs vén
refuda y la cuestion stluta
ju: tla valedes ladines ie
| sistem paritetich | séul
che a | dért de ji n forza.

La lege
proporzionela

Apruvazion dl decret sun
| “pruporz” etnich, che va
n forza ai 30 de nuvém-
ber. (> scrij dant per i
nsenianc y la nseniantes
de scola n ejam per ve-
rifiché la cunescénza dl
lingaz talian y tudésch y
véij danora la istituzion de
na cumiscion per verifiché
la cunescénza dl lingaz la-
din).

31.07.1976

Lege

provinziela
n. 27

Istitut Ladin ”Micura de Ri“

L vén metu su | Istitut La-  Tor. L Istitut se cruzia dla  publicazions scientifiches,
din "Micura de RU“, cun  promozion dl lingaz y dla  uni sort de libri per ladin o
sénta a San Martin de cultura ladina. L da ora te d’autrilingac cheadan

NO..

K

17.08.1976

Lege

provinziela
n. 36

fé cun tematiches dI teri-
tore, dl lingaz y dla cultura
di ladins. L sustén unions
cultureles vy lies che a fins
semienc a chéi dl Istitut.
L avéi metu su | Istitut re-
spuend ala prescrizions dl
articul 10 dl D.P.R. n. 691
dl prim de nuvémber 1973,
che dij: "La Provinzia de
Bulsan sustén y coordineia
i ntervénc de scunanza y
promozion dl lingaz la-
din, y chier ora Iistituzion
cumpeténta per fissé la
normes linguistiches y de
grafia, aldo dl articul 102
dl Statut de autonomia.”

Scolines
provinzieles

L vén metu su la scoli-
nes provinzieles. Si ami-
nistrazion ruva tla cum-
peténzes dl Assessorat
per la cultura dla Pro-
vinzia. Ai prim de fauré
1977 vén la scolines dla
valedes ladines séuran-

téutes dala Provinzia. L
nasc la Direzion dla sco-
lines ladines, cun sénta
a Urtijéi. Te chésta uca-
jion véniel recunesciu |
prinzip dl’adurvanza de
basa dl lingaz ladin tla
scolines.

03.08.1977

Lege

provinziela
n. 25

Istituzion dla scoles de
mujiga ti raions ladins.
Te Gherdéina ie la scola
de mujiga unida metuda
su dl 1978. Dal 2002 inca
vén | nseniamént de mu-
jiga per duta Gherdéina
teni a Urtijéi y te Sélva,
ulache | ie uni metu su dl

Scoles de mujiga

2013 y 2015 doi scoles
de mujiga nueves. Al di-
dancuei iel 650 persones
scrites ite. Tla Val Badia
ie i prim cursc de mujiga
unic metui a ji dl 1975, n
culaburazion cun | Istitut
de Cultura dl Stdtirol y la
Union di Ladins. Tréi ani

do iel uni metu su | Istitut
d’educazion de muijiga.
La scola de mujiga ie uni-
da urganiseda da nuef ala
fin di ani ‘80. Tl 2013 ala
pudu se nluegé tl fabricat
restrutura tl paesc d’Al
Plan. Al didancuei iel be-
lau 500 persones scrites
ite. La scoles de mujiga
vén metudes pra la
Direzion Furma-
zion tudéscia
dla Provinzia.
Na cunven-
zion cun la
Ntendénza
ladina ga-
rantésc
che | vénie
teni cont di
bujéns parti-
culeresdlagru-
pa linguistica la-
dina, y | nsenia-
mént vén teni
dantadut per
ladin.



10.02.1983

Ejams de lingaz per nsenianc y nseniantes

Aldo dl articul 12/8 dla
normes d’atuazion dl Se-
gondo Statut de autono-
mia véniel stabili che uni
nseniant/nsenianta dla
scoles ladines mues-

se desmustré

d’avéi cu-

nescénzes ti tréi lingac
dla provinzia: pra | ejam
de bilinguism véniel fat
na proa de ladin a usc,

dan na cumiscion metu-

da su dal Ntendént per la

scoles. Dal 1997 ti véniel

damanda ai nsenianc/ala

nseniantes nce na proa
scrita.

01.06.1983

Lege

provinziela
n. 13

La Cunsultes dla junéza

L vén metu su la tréi junéza tla Provinzia de ziel, fisich y nteletuel di

Cunsultes provinzieles Bulsan. La lege mira a  jéuni per sauridé | svilup

dla junéza, per ti garanti ,susteni | svilup psichich, liede de si persunalita, tl

| susténi al servisc per la  religéus, culturel, so- respet dla denita

dla persona“. L

|&ur cun i jéu-

ni/la  jéunes

déssa nce i

dé susténi ai

jéuni/ala jéu-

nes "te si capa-

zita de recunéscer si

cundizions persu-

neles y sozieles

de vita y de de-

fénder si dérc”.

L léur cun i jéu-

ni/la jéunes ie

n ciamp auto-

nom tl cheder

dla furmazion

y educazion di

jéuni/dla jéunes.

L déssa vester

global, daviert a

duc y pité n pro-
gram multilaterel.

06.12.1983

Lege

provinziela
n. 48

L ladin tla scola
mesana: cuntinuita
cun la elementera

"Tla scola mesana dés-
sa | nseniamént dl ladin
judé | sculé, tl respet dla
cuntinuita de cie che ie
bele uni mpara tla scola
elementera, a se furmé
na cuscienza persunela
dl valor culturel dl mond
ladin, sibe dI presént, sibe
dl passa“. L ladin vén téut
ite sciche materia d’ejam
de terza mesana.

30.06.1987

Lege
provinziela
n. 13

Istitut Pedagogich Ladin

Cun la lege sun I'’educa-
zion y | ajurnamént cultu-
rel y prufesciunel, véniel
apruva l'istituzion dI Isti-
tut Pedagogich Ladin.
Danter la ncéries

plu mpurtan-

tes dI Isti-

tut el

chéla de se cruzié dla
produzion de material di-
datich ladin per la scoles
y dla furmazion y dI ajur-
namént di nsenianc/dla
nseniantes.

30.12.1988

Lege

provinziela
n. 64

15.07.1988

Ladin:
lingaz strumentel

Tla scola elementera vén
| lingaz ladin adurva, tan
inant che | ie de bujén,
coche lingaz strumentel.
Y | vén nsenia per doi éura
al’ena sciche materia.

Ladin: lingaz
dl’aministrazion documénc

publics te doi (y po tréi) lingac

L ladin vén recunesciu
sciche lingaz dl’aministra-
zion publica: i documénc
publics dac ora dal’ami-
nistrazion publica tla pro-
vinzia de Bulsan mu-

essa uni

publichei per talian y per
tudésch, cun la njonta dl
test per ladin. La lege
va n forza ai 9 de
nuvémber 1989.

L decret gia-




15.07.1988

23.08.1989

Decret
dl Presidént

dla Jonta
provinziela
n. 641

pera plu inant na norma
d’atuazion (D.L. n. 626 di
22 de mei 2001). Ntan n
pruzes a i ladins, tl Std-
tirol, | dért de dé ju tes-

temunianza per ladin.

X Cun | decret legislatif

J))

262/2001 possa i la-
dins adurvé | ladin
ntan dut | pruzes cun

n "giudesc de pesc*.
N’autra norma d’atua-
zion ie unida apruveda
ai 4 de nuvémber 2015
(decret legislatif n.

186).

Assisténza
scolastica/
universitera

Aldo dl articul 17 dI Statut
possa la Provinzia apruvé
normes per I'assisténza
scolastica a bén di stu-
dénc/dla studéntes uni-
versiteres. Tres na cun-
venzion cun istituzions
adatedes ala la faculta de
susteni i studénc che fre-
cuenteia universiteies tla
Talia o oradeca, te paejes
de lingaz tudésch.

Urientaménc
per la scolina

| urientaménc per I'edu-
cazion tla scolines ladines
dla provinzia de Bulsan.

19.06.1992

“Quietanza liberatoria*
séurandata al’ONU
(I Ambasciadéur dI’Austria ova
bele dat si bénsté ai 11 de juni)

Per Austria y ONU: fin dla stritaries

La Talia y I’Austria (che a
abu 50 dis de témp per
valuté la prupostes dI
guviern talian per stlu ju
la verténza n cont dl’au-
tonomia) ti comunichea

al’lONU che la cuestion
dl’atuazion dla acurdan-
zes de Paris ie stluta.
L’Austria resta inant Stat
garant dl respet dl’acur-
danzes.

10.07.1992

Lege

provinziela
n. 29

Ejam scrit de ladin

Scola mesana: | ladin de-
vénta materia d’ejam, nce
tl scrit.



05.03.1993 22.09.1993

Lege

regiunela
n. 4

Dependénc de Chemun Cumiscion di 137

Per avéi | dért de uni téuc  nluech ladin muessen sa- L diretif dl SVP ti séu-
sualauréten Chemunde vé&ida rujené ladin. randa al Presidént dI
Cunséi di ministri, Carlo
Azeglio Ciampi, n "me-

morandum® sun i periculi
che "autonomia reste
/7 \ “ueta®“. Nce i ladins

vén téuc n cunsci-
drazion.
(Léures dla Cumi-
scion di 137, de chéla
che nce Hugo Valentin
fej pert).

28.10.1994

Lege

provinziela
n.9

01.06.1995

Lege
provinziela
n. 13

24.07.1996

Decret
legislatif
n. 434

Servisc de
cunsulénza

Istituzion dl Servisc de
cunsulénza didatica, psi-
cologica y pedagogica tla
scoles.

Ladin tla
scoles autes

La materia ladin vén nce
nsenieda tla scoles autes,
per 1 n'éura al’ena (na
segonda éura ie faculta-
tiva). Dal 2012 inant unira
I’éures de ladin auzedes
a doves al’ena te duta la
scoles autes. Gran pert
dla cumpeténzes sun la
scola passa dal Stat ala
Provinzia, scebén che |
personal educatif resta
inant tl rodul statel. Nce la
numinazion dl Ntendént
ladin passa ala Provinzia.

Provinzialisazion
dl Ispetorat y di
nsenianc/dla nse-
niantes de religion

L vén istitui | rodul per |
Ispetéur/la Ispetéura de
religion per la tréi grupes
linguistiches, y I rodul per
nsenianc/nseniantes de
religion, n’acurdanza cun
la diozeja de Bulsan-Per-
senon. La religion vén
nsenieda ti tréi lingac pro-
vinziei, ala per.




25.11.1996

Decret
dl Presidént
dla Jonta
provinziela
n. 45

12.12.1996

Lege
provinziela
n. 24

15.05.1997

Lege n. 127

(Decret Bassanini)

Scola
prufesciunela
a Picolin

L vén giauri n bienium
de Scola prufesciunela
per la hotelaria a Picolin.
La scola vén stluta tl ann
2003-2004.

Cunséi
scolastich
provinziel

L vén metu su | Cunséi
scolastich provinziel, |
gremium plu reprejentatif
per I’educazion, te chél
che | muessa uni garanti
la reprejentanza di ladins
(nsenianc y nseniantes,
dirigénc y dirigéntes, ge-
nitores y studénc/studén-
tes).

Universita liedia
de Bulsan cun la
sezion ladina

Cunférma definitiva dla
Fundazion dI'Universita
liedia de Bulsan (metuda
su dala Provinzia ai 10 de
merz 1997). Tres regula-
ménc interns dl’universita
véniel tl 1998 giauri nce
na sezion ladina. Cun
I’istituzion de chésta se-
zion tl curs de laurea de
Scienzes dla Furmazion
péia via la furmazion pa-
ritetica di nsenianc/dla
nseniantes dla scolina y
dla scola primera. Plu in-
ant pitera I'universita nce
i cursc d’abilitazion per
| nseniamént dla scoles
segonderes cun modali-
teies aposta per la scoles
ladines.

09.09.1997

Decret

legislatif
n. 354

Pruporz ti posc de léur
y ejam de ladin per i pos¢
de léur tl setor publich

Chésta norma d’atuazion
perfeziunea 'aplicazion di
criteres dl pruporz purtei
ite cun | decret n. 752 di
26 de lugio 1976. Tl parti
su i pos¢de |éur danter la
grupes linguistiches de-
fréntes céla la Provinzia
de arjonjer

| obie-

tif de curi i posc resservei
a uni grupa. Per curi si
posc¢ possa i ladins méter
adum frazions defréntes
de stieres che ne ie nia
unides curides per arjon-
jer a

chésta maniera stieres
ntieres. L vén oradechél
fissa criteres per verifiché
la cunescénza dl lingaz
ladin dI personal che uel
pié do i posc resservei ai
ladins.




1997/1998

Ndicazions per ’introduzion dl nseniamént
dl lingaz ngléisc

Pian via dal ann de scola  ndicazions per purté ite
1997/1998 véniel dantla | inseniamént dl lingaz
ngléisc dala cuarta ele-
mentera ala terza mesana
per doi éura al’ena.

29.06.2000

Lege

provinziela
n. 12

31.01.2001

Lege
costituzionela
n. 2

Autonomia dla
scoles

L ti vén recunesciu auto-
nomia didatica, urgani-
sativa y aministrativa ala
scoles, y | vén nce reur-
ganisa | plan teritoriel dla
istituzions scolastiches. N
passa dai programs dida-
tics ai curricula. L vén is-
titui | sistem de valutazion
dla scoles per uni grupa
linguistica.

Reurganisazion dla
Region Trentin-Siidtirol

L vén fat mudazions al
Statut de autonomia. Ala
region Trentin-Sidtirol

ti véniel atribui funzions
nueves y la culaburazion
danter la provinzies de-
vénta plu sterscia.
L'ativita dl
Cunséi

regiunel vén dejéuta te
doi sescions che dura
unfat giut, niede a Trént y
n iede a Bulsan. Ai ladins
ti véniel garanti la repre-
jentanza te Jonta, énghe
zénza teni cont dl
pruporz et-

/ nich.



18.10.2001

Lege

costituzionela
n. 3

Reforma dl articul V
dla Costituzion

La region Trentin-Sidtirol
ie metuda adum dala doi
provinzies autonomes de
Trént y Bulsan. L Cunséi
regiunel ie metu adum dai
reprejentanc di doi Cun-
séies provinziei. L giapa
plu cumpeténzes y plu
autonomia, | a n bilanz
autonom y muessa ma-
nejé la ntredes y la spéi-
ses.

22.05.2001

Decret
legislatif
n. 262

Norma d’atuazion:
ublianza de
publiché normes
nce per ladin

Cun chésc decret véniel
atua sibe | D.P.R. n. 691 dI
prim de nuvémber 1976,
sibe | D.PR. n. 574 di 15
de lugio 1988. (La Pro-
vinzia defénd y sustén |
lingaz ladin y ndichea I'is-
tituzion de cumpeténza
per fissé la normes lingui-
stiches y de grafia. | ac
aministratifs muessa, ti
chemuns ladins dla pro-
vinzia, daniéura uni scric
nce per lingaz ladin).

11.12.2001

Delibra
dl Cunséi
provinziel

n. 7/01

Istituzion
dl Assessorat
provinziel ladin

Prima Jonta cun |
Assesséur provinziel
ladin ai 17 de
dezémber 2001

Cun la lege costituzione-
lan. 2 di 31 de jené 2001
(despusizions per la vela
di Presidénc dla Provin-
zies autonomes) y la lege
costituzionela n. 3 di 18
de utober 2001 (reforma
dl articul V) ti véniel recu-
nesciu plu autonomia ala
provinzies de Trént y de
Bulsan. L vén metu su |
Assessorat per la scola 'y
la cultura ladina dla pro-
vinzia da Bulsan.

27.01.2003

Delibra
dla Jonta
provinziela
n. 210

14.06.2005

Cuntrat coletif

dl personal provinziel
dla scolines

Adurvanza
dl lingaz ladin
aministratif

Aspitan na definizion dla
lege provinziela ie | la-
din unifica dla Val Badia
y | ladin de Gherdéina la
variantes de ladin recune-
sciudes a livel ufiziel dala
Provinzia. Ti chemuns, ti
ufizies, tla scoles y sco-
lines dla doi valedes vé-
niel adurva la varianta
locala. Ti documénc
che reverda duc i
ladins vén la doi
variantes téu-

tes ca alter-
nativaménter
dal’aministra-

zion zentrela,

per ti garanti

la  medema
presénza al

ladin badiot y

al ladin gherdéi-

na. La doi variantes
vén normedes dal Is-
titut Ladin Micura de Ra.

Cuntrat nuef per nseniantes/
nsenianc dla scolines

L guviern provinziel apru-
vea | cuntrat nuef per | se-
tor dla scolina, che se da-
manda | titul academich
(Scienzes dla Furma-
zion) per la maes-

tres/i maestri
nueves y n

ejam de Stat cun urien-
tamént pedagogich per la
culaburadéures pedago-
giches y i culaburadéures
pedago-

gics.



16.07.2008

Lege

provinziela
n.5

Ndicazions provin-

zieles per la scoli-

nes, scoles prime-
res y mesanes

Tres | urdinamént provinz-
iel véniel purta ite nuvitei-
es didatiches mpurtantes
tla scolines y tla scoles
primeres sciche p.ej.
I’alfabetisazion te de plu
lingac, | POF (I Plan dla
Ufierta Furmativa), | Sta-
tut dl studént y dla stu-
dénta y I'evaluazion an-
uela dl nseniamént.

27.04.2009

Delibra
dla Jonta
provinziela
n. 1181

Ndicazions
provinzieles per
la scolines ladines

L vén dat ndicazions y
dat dant traverc educatifs
y prinzips de basa de ca-
rater pedagogich, danter |
auter n cont dI’adurvanza
dl lingaz ladin y la promo-
zion dl plurilinguism tla
scolines.

Delibra
dla Jonta
provinziela
n. 1182

Ndicazions
provinzieles per la
scoles primeres y

mesanes

L vén dat ndicazions per
la definizion di curricula
dla scoles dl prim zitlus,
cun i ciamps discipline-
res y interdisciplineres dI
aprendimént, cun I'abil-
teies, la cumpeténzes y la
cunescénzes da arjonjer,
y cun | cunzet per i lingac
mparei a scola tres la di-
datica plurilinguela nte-
greda.

10.09.2010

Decret

ministeriel
n. 249

Plan de stude dla sezion ladina
dl’universita

L articul n. 15 coma 25
dla "reforma Moratti“ ti da
ala provinzies de Bulsan
y Trént, ala Val d’Aosta 'y
ai raions slovens tla Talia,
la pusciblta de se desta-
ché dala normes naziu-
neles sun la furmazion
universitera di nsenianc/
dla nseniantes per teni
cont dla realteies locales.
Tl plan de stude nuef dla
sezion ladina dI’Univer-
sita de Persenon (apru-
va cun delibra dla Jonta
provinzielan. 742, di 9 de
mei 2011) vén | ladin per |
prim iede preudu sciche
lingaz de nseniamént
nce de d’autra materies
universiteres. L plan de

stude de Persenon pos-
sa se destaché da chél
naziunel tl’atribuzion di
credic y di setores di-
sciplineres. Tres | articul
189 dlalegen. 107,di 13
de lugio 2015 (la “buona
scuola”) véniel cunferma
che I'Universita de Bul-
san a la pusciblta da se
destaché nchin a 90 de
ndut 300 credic (30%) dai
plans de stude naziunei
de Scienzes dla Furma-
zion primera, per ti pité ai
studénc y ala studéntes
cursc de furmazion ada-
tei al cuntest linguistich y
culturel, n atuazion dl arti-
cul 19 dl Segondo Statut
de autonomia.

24.09.2010

Lege
provinziela
n. 11

Segondo zitlus
de istruzion
y furmazion

L vén refurma organica-
ménter la scoles autes y
la scoles prufesciuneles:
la Scola prufesciunela
de Gherdéina ruva pra la
Ntendénza ladina y séu-
rantol | sistem paritetich.
La Scola d’ert de Urtijéi
devénta n Lizeum artis-
tich. | Lizeum de La lla
géura la sezion de Scien-
zes umanes. La scoles de
mujiga de Gherdéinay dla
Val Badia déssa passé ala
Ntendénza ladina, ma les
resta inant pra | Departi-
mént dl’educazion tudé-
scia.



13.12.2010

Delibra
dia Jonta
provinziela
n. 2042

19.05.2015

Lege

provinziela
n. 6

04.05.2017

Decret
legislatif
n. 76

Ndicazions
provinzieles per
la scoles autes

ladines

L vén dat ndicazions per
la definizion di curricu-
la dla scoles autes, cun
I’abilteies, la cumpetén-
zes y la cunescénzes da
arjonjer te duta la mate-
ries, y cun | cunzet di lin-
gac che da dant | livel dl
cheder europeich de refe-
rimént da arjonjer ti lingac
te scola.

Recunescimént dli
ejam de ladin dla
Ntendénza

La lege véij danora che |
ejam de ladin fat y passa
pra la Ntendénza ladina
dai nsenianc/dala nseni-
antes che a ntenzion de
passé de rodul a | mede-
mo valor dl ejam de ladin
dat ju per giapé | diplom
de trilinguism (aldo di
criteres dac dant dala
lege n. 752 di 26 de lugio
1976).

Recunescimént
dl diplom de
trilinguism

Chésta norma de atua-
zion, che muda | D.PR. n.
752 di 26 de lugio 1976
y | D.PR. n. 89 di 10 de
fauré 1983, stabilésc che i
ladins che a frecuenta per
almanco 10 ani la scoles
paritetiches ladines dla
Provinzia de Bulsan y a
iI6 fat | ejam de maturita,
a | dért da giapé | diplom
de trilinguism (livel C1 dl
cheder europeich de refe-
rimént per la cunescénza
di lingac) canche i a arjont
| titul universiter te na uni-
versita de lingaz talian o
todésch.

04.12.2017

Lege

costituzionela
n. 1

Lege Alfreider
(jita n forza ai 15 de dezémber)

Cun chésta reforma vé-

niel muda nuef articuli dI . N NPT °
Segondo Statut de auto- ot
nomia (i articuli 27, 49, 50, o

62, 84, 89, 93, 102, 107)

valivan a chésta maniera i

dérc di ladins a chéi di tu-

désc y di talians. Tl parti-

culer ti véniel recunesciu

a n ladin/a na ladina la \
pusciblta de ruvé tla
cumiscions di 12 y di
6; la pusciblta, a una
cun l'autra forzes po-
litiches, de uni lita/
liteda presidént/pre-
sidénta dla Jonta pro-
vinziela y | dért de curi
la ncéria de vizepresi-
dént/vizepresidénta dla /
Provinzia; n plu véniel

stabili | aumént dla repre-

jentanza ladina ti posc¢
publics relevanc, y n
majer péis dezijiu-
nel tla cuestions
d’apruvazion dl
bilanz provinziel.

LA
SCOLA
LADINA

y i 50 ani di
Segondo Statut de autonomia

